
Hay’at raisi: A.Vaxabov – Inspeksiya boshlig‘i 

Qatnashganlar: Inspeksiya rahbarining o‘rinbosari, maslahatchisi,
markaziy apparat tarkibiy tarmoq rahbarlari,                  
barcha xodimlari, Qoraqalpog‘iston Respublikasi
va viloyatlar boshqarmalari rahbarlari, o‘rinbosarlari,
tuman bo‘limlari barcha xodimlari, “Qishloq xo‘jaligi
mahsulotlari sifatini baholash markazi” davlat
muassasasi direktori, o‘rinbosari va tegishli xodimlari

Kun tartibi:

1. O‘zbekiston Respublikasining 2024-yil 5-iyundagi “Manfaatlar to‘qnashuvi
to‘g‘risida”gi O‘RQ-931-sonli Qonuni ijrosi yuzasidan belgilab berilgan vazifalar
bo‘yicha amalga oshirilgan ishlar to‘g‘risida.

2. Vazirlar Mahkamasining 2023-yil 29-apreldagi “Qishloq xo‘jaligi,
melioratsiya va yo‘l-qurilish texnikalaridan foydalanish sohasida davlat xizmatlari
ko‘rsatish tizimini takomillashtirish chora-tadbirlari to‘g‘risida” gi 170-son qarori
ijrosi yuzasidan amalga oshirilgan ishlar haqida.

3. Oʻzbekiston Respublikasi Prezidentining 2024-yil 12-dekabrdagi “Qishloq
xoʻjaligini mexanizatsiyalash darajasini yanada oshirish chora-tadbirlari
toʻgʻrisida”gi  431-sonli qarorining 5-bandida ijrosi yuzasidan Inspeksiyada amalga
oshirilgan ishlar to‘g‘risida.

_______________________________________________________________
(Vaxabov, Hasanov, Mamasoliyev, Pirnazarov, Mirzaaxmedov, Axmedov, Kadirov, Maxmudov, Kurbanbayev, Bo‘ronov, Abdujapparov,

Karimov, Yusupov, Maqsudov, Narziyev, Abdullayev, Donayev, Xudaynazarov, Karimov, Achilov, Shodiyev, Hasanov, Sadikov, Xodjimatov, 
Bekchanov, Vaxabov)

Yig‘ilishni Inspeksiya boshlig‘i A.Vaxabov kirish so‘zi bilan ochib, yig‘ilishda
qatnashuvchilarni kun tartibidagi masalalar bilan tanishtirib o‘tdi.

Kun tartibidagi birinchi masala yuzasidan Korrupsiyaga qarshi kurashish
bo‘yicha bosh mutaxassis Bazarbayev so‘zga chiqib, O‘zbekiston Respublikasining
2024-yil 5-iyundagi “Manfaatlar to‘qnashuvi to‘g‘risida”gi O‘RQ-931-sonli Qonuni

ijrosini ta’minlash maqsadida Inspeksiyaning Andijon, Namangan va Farg‘ona
viloyatlari boshqarmalarida amalga oshirilayotgan ishlar, xodimlar tomonidan
to‘ldirilgan deklaratsiyalar tahlili hamda manfaatlar to‘qnashuvining oldini olish
bo‘yicha ko‘rilayotgan chora-tadbirlar yuzasidan axborot berib o‘tdi.

Yig‘ilishda hududiy boshqarmalarda mazkur Qonun talablarini amaliyotga
to‘liq joriy etish, korrupsiyaviy xavf-xatarlarni kamaytirish, xodimlar o‘rtasida
manfaatlar to‘qnashuviga yo‘l qo‘ymaslik hamda qonunchilik talablariga qat’iy rioya
etilishini ta’minlash bo‘yicha tizimli ishlar olib borilayotgani qayd etildi. 

Xususan, barcha davlat xizmatchilaridan “Xodimlarning ehtimoliy manfaatlar
to‘qnashuvi to‘g‘risidagi deklaratsiya”lari olinib, belgilangan tartibda tahlil qilingani,
manfaatlar to‘qnashuvini hisobga olish reyestrlari shakllantirilgani hamda yangi
ishga qabul qilingan xodimlardan ham tegishli deklaratsiyalar rasmiylashtirib
olingani ma’lum qilindi.

Shuningdek, hududiy boshqarmalarda rahbar va mas’ul xodimlar ishtirokida
muntazam ravishda yig‘ilishlar, seminarlar va o‘quv-amaliy tadbirlar tashkil etilib,
“Manfaatlar to‘qnashuvi to‘g‘risida”gi Qonun mazmun-mohiyati, korrupsiyaga
qarshi kurashish bo‘yicha talablar hamda xodimlarning xizmat odobi va mas’uliyati
yuzasidan tushuntirish ishlari olib borilayotgani ta’kidlandi.

O‘tkazilgan o‘rganishlar va deklaratsiyalar tahlili natijalariga ko‘ra, Andijon,
Namangan va Farg‘ona viloyatlari boshqarmalari hamda ularning tuman-shahar
bo‘limlarida faoliyat yuritayotgan xodimlar faoliyatida manfaatlar to‘qnashuvi
holatlari aniqlanmagani qayd etildi. 

Shu bilan birga, tizimda ochiqlik va shaffoflikni ta’minlash, manfaatlar
to‘qnashuvining oldini olish hamda ichki nazorat mexanizmlarini yanada
kuchaytirish bo‘yicha ishlarni davom ettirish lozimligi alohida ko‘rsatib o‘tildi.

Shundan so‘ng Texnika holatini nazorat qilish boshqarmasi boshlig‘i
Mirzaaxmedov so‘zga chiqib kun tartibidagi ikkinchi masala “O‘zbekiston
Respublikasi Vazirlar Mahkamasining 2023-yil 29-apreldagi “Qishloq xo‘jaligi,
melioratsiya va yo‘l-qurilish texnikalaridan foydalanish sohasida davlat xizmatlari
ko‘rsatish tizimini takomillashtirish chora-tadbirlari to‘g‘risida” gi 170-son qarori
ijrosi yuzasidan joriy yilning yanvar-mart oylarida amalga oshirilgan ishlar
to‘g‘risida hisoboti tinglandi.

Xususan, davlat roʻyxatidan oʻtkazish boʻyicha: 10 645 dona qishloq xo‘jaligi,
melioratsiya va yo‘l qurilish texnikalari davlat ro‘yxatidan va qayta ro‘yxatdan
o‘tkazilganligi;

Texnik pasport va texnik guvohnoma berish boʻyicha: qishloq xo‘jaligi,
melioratsiya va yo‘l-qurilish texnikalariga jami 15 223 dona texnik passport va texnik
guvohnmalar, shuningdek, 9 740 dona davlat raqam belgilari berilganligini bildirdi. 

Bundan tashqari Texnikalarni texnik koʻrikdan oʻtkazish boʻyicha:
“Texnikalar hisobi” axborot tizimida mavjud 380 456 dona qishloq xo‘jaligi,
melioratsiya va yo‘l-qurilish texnikalaridan 53 023 dona texnik ko‘rikdan
o‘tkazilganligi;

Traktorchi mashinist guvohnomasi berish boʻyicha: 5 776 dona traktorchi-
mashinist guvohnomalari rasmiylashtirib berilganligi ta’kidlandi.

Shuningdek, kun tartibidagi uchinchi masalaga qisqacha to‘htalib o‘tdi.
O‘zbekiston Respublikasi Vazirlar Mahkamasining 2025-yil 8-iyuldagi “Import



qilingan qishloq xoʻjaligi texnikalarini sotish bilan shugʻullanuvchi rasmiy dilerlar
reestrini shakllantirish va yuritish tartibi toʻgʻrisidagi nizomni tasdiqlash haqida”gi
421-sonli qarori qabul qilinganini bildirdi.

Mazkur qarorda respublika hududlarida import qilingan qishloq xoʻjaligi
texnikalarini sotish bilan shugʻullanuvchi rasmiy dilerlar reestrini shakllantirish va
yuritish tartibi, shuningdek, rasmiy dilerlik xizmatlari talablari tasdiqlanganligini
bildirib o‘tdi.

Qarorga koʻra, axborot tizim orqali reestrga kirish boʻyicha arizani yuborish,
qabul qilish va koʻrib chiqish jarayonlarini barcha bosqichlarini elektron amalga
oshirish imkoniyati yaratilganini aytib o‘tdi.

Shuningdek, Oʻzagroinspeksiyaning rasmiy veb-saytida reestrga kiritilgan
rasmiy dilerlarning elektron roʻyxati yuritish va buning natijasida import qilingan
qishloq xoʻjaligi texnikalarini sotish bilan shugʻullanuvchi rasmiy dilerlar toʻgʻrisida
ma’lumot olish imkoniyati yaratilgani ta’kidlandi.

Bugungi kunda Rasmiy dilerlar reestriga jami 180 ta tashkilotlar roʻyxatga
kiritilganligi va 2026 yil yanvar-may oylarida 196 ta ariza qabul qilingan boʻlib,
107 ta ariza koʻrib chiqilgan va rasmiy dilerlar roʻyxatiga kiritilgan, 89 ta arizada
belgilangan hujjatlar taqdim etilmaganligi sababli rad javobi berilganligini aytib
o‘tdi.

Yuqoridagilarni inobatga olib, kun tartibidagi masalalar yuzasidan taqdim
etilgan ma’lumotlar va yig‘ilish ishtirokchilari tomonidan bildirilgan takliflar
atroflicha muhokama qilinib, yig‘ilish

Q A R O R     Q I L A D I:
1. Kun tartibidagi barcha masalalar ijrosi bo‘yicha berilgan axborotlar ijro

uchun qabul qilinsin.
2. Korrupsiyaga qarshi kurashish bo‘yicha bosh mutaxassis (Bazarbayev)

va Hududiy boshqarmalar boshliqlari, manfaatlar to‘qnashuvining oldini olish,
korrupsiyaviy xavf-xatarlarni bartaraf etish hamda qonun talablariga qat’iy rioya
etilishini ta’minlash bo‘yicha ishlarni tizimli davom ettirish vazifasi yuklatilsin. 

3. Hududiy boshqarmalar boshliqlari barcha davlat xizmatchilaridan
“Xodimlarning ehtimoliy manfaatlar to‘qnashuvi to‘g‘risidagi deklaratsiya”larni o‘z
vaqtida olish, ularni belgilangan tartibda tahlil qilish, manfaatlar to‘qnashuvini
hisobga olish reestrlarini doimiy yangilab borish hamda yangi ishga qabul
qilinayotgan xodimlar bilan profilaktik tushuntirish ishlarini kuchaytirish
topshirilsin.

Shuningdek, ichki nazorat mexanizmlarini yanada takomillashtirish hamda
ochiqlik va shaffoflikni ta’minlash yuzasidan amaliy chora-tadbirlarni kuchaytirish
lozimligi ko‘rsatib o‘tilsin. 

4. Texnika holatini nazorat qilish boshqarmasi boshlig‘i (Mirzaaxmedov),
Hududiy boshqarmalar boshliqlari:

qishloq xo‘jaligi, melioratsiya va yo‘l-qurilish texnikalarini davlat ro‘yxatidan
o‘tkazish, texnik pasport va texnik guvohnomalar berish hamda davlat raqam
belgilarini rasmiylashtirish ishlarini belgilangan muddatlarda sifatli tashkil etish,
ayniqsa ko‘rsatkichlari past hududlarda bu boradagi ishlarni jadallashtirish
choralarini ko‘rish va olib borilgan ishlar yuzasidan rahbariyatga axborot kiritib



borsin; 
Hududiy boshqarma boshliqlari texnikalarni texnik ko‘rikdan o‘tkazish

hamda traktorchi-mashinist guvohnomalarini rasmiylashtirish bo‘yicha ishlarni
tizimli tashkil etish, texnik ko‘rik ko‘rsatkichlari past bo‘lgan viloyatlarda
qo‘shimcha amaliy choralar ko‘rish hamda har oy yakuni bilan amalga oshirilgan
ishlar yuzasidan Texnika holatini nazorat qilish boshqarmasiga axborot kiritib borish
vazifasi yuklatilsin;

import qilingan qishloq xoʻjaligi texnikalarini sotish bilan shugʻullanuvchi
rasmiy dilerlar reestrini yuritish, reestrga kiritish bo‘yicha kelib tushgan arizalarni
belgilangan tartibda va muddatlarda ko‘rib chiqish hamda mazkur yo‘nalishdagi
ishlar ustidan doimiy nazorat o‘rnatish ta’minlansin.

5. Mazkur bayon qarori ijrosi ustidan nazoratni o‘z zimmamda qoldiraman.


